
Datum: 06. 12. 2024.                                                 SAOPŠTENJE ZA MEDIJE
 

[bookmark: _Hlk164340502][bookmark: _Hlk164338935]m:tel podržao osam udruženja kroz društveno odgovornu aktivnost AmCham-a BiH

Američka privredna komora u BiH upriličila je svečano Gala veče u Sarajevu, kojim je obilježila uspješan završetak društveno odgovorne aktivnosti usmjerene na podršku osam izuzetnih udruženja koja pružaju neophodnu pomoć djeci i ranjivim kategorijama širom Bosne i Hercegovine. 

Kompanija m:tel predstavlja važnog partnera ove organizacije u zajedničkim naporima za unapređenje poslovnog okruženja, a ovaj događaj koji je upriličen u hotelu „Holiday“, bila je prilika da se cijelom članstvu, kao i široj javnosti, predstavi rad humanitarnih udruženja, zahvali svima koji su pružili svoju podršku i unaprijedili njihov rad, te ohrabre članove ovih udruženja da u svojoj borbi nisu sami. 

Osam izabranih udruženja koje je, između ostalog, kompanija m:tel pomogla donacijom u iznosu od 10.000 KM jesu: „Srce za djecu oboljelu od raka“ Sarajevo, „SOS dječija sela BiH“ Sarajevo i Gračanica, „Udruženje PIPOL“ Tuzla, „ISKRA“ Banja Luka, „Udruga roditelja i djece sa posebnim potrebama Vedri osmijeh“ Mostar, „Centar za djecu i omladinu sa posebnim potrebama Los Rosales“ Mostar i „Prijateljska kuća“ Doboj.

„Drago nam je što smo dio ove inicijative Američke privrede komore, koja pomaže udruženjima koja čine stvarnu razliku u životima djece i drugih ranjivih grupa. Naša donacija je mali, ali značajan korak ka stvaranju boljeg društva za sve, a ovaj događaj nam je pružio priliku da se još jednom povežemo sa svim partnerima koji zajednički doprinosimo boljim uslovima života u Bosni i Hercegovini. Nastavićemo sa podrškom sličnim projektima, jer vjerujemo da odgovorno poslovanje ima snagu da mijenja svijet nabolje“, poručio je ovom prilikom Stefan Ličina, šef Službe za odnose s javnošću kompanije m:tel

Ovo Gala veče bilo je kruna zajedničkih napora i podstrek za buduće aktivnosti kojima se jača društvena odgovornost u Bosni i Hercegovini. 

